
eo Neju? 

Ta in CMV? 

Cytomegalovirus (CMV) ej juon nañinmej ekkā an walok 
ibben ajri im rūtto im ebidodo an ajeeded jen dān in 
ānbwin ekoba dān ilowaan loñi (iādatōltōl/kapilo/uwūr), 
raut, bōtōktōk, im milik in ittit. Ekkā an jab kauwōtata, im 
elōñ armej rejab jela ewōr nañinmej in ibbeir. 

Jet ien kurae ro rebōroro rej lelok CMV ñan niñniñ eo nejeir 
ilo ien aer bōroro. Ilo ien juon niñniñ ej lotak kōn CMV, 
etannin congenital CMV ak cCMV. Elōñ niñniñ ko rej lotak 
kōn congenital CMV ej rūttolok im eddek ilo joñan eo ekkā, 
ak ro jet emaron walok nañinmej ko aitok kutien āinwōt jaroñroñ, pilo, rumij aer eddek, im 
dibbubub. Nañinmej kein oktak joñaer jen dik ñan kauwōtata im remaron walok ilo ien an 
lōtak ak walok tokelik ilo ien ej ajri. 

Etke rej teej e niñniñ eo neju?  

Ekkar wōr juon ak lablok kakōlle ibben niñniñ eo nejum ej kalikar ke emmon ñe renaj lelok 
teej eo an congential CMV. Teej eo aikuj kōmman ilowaan raan ko 21 jen ien an niñniñ lotak 
ñan an taktō kalikar kakōlkōl in nañinmej eo im aer lelok jibañ ko ñan an taktō. Ilo Oregon, 
aujpitōl im jikin kōmmour ko rej etale niñniñ ko ñe ewōr kakōlle im wāween uwōta ko im rej 
kōmmane teej eo ilowaan raan ko 14 in an niñniñ eo mour.  

Wūnin aer teej e niñniñ eo neju:  

   _____________________________________________________________________ 

Ewi wāween aer kōmmane teej eo? 

Ebidodo im ejab metak teej eo an CMV. Renaj bōk kapilo (dān in loñin) ñe ejab raut. Rej bōk 
kapilo kōn juon kotin rej likūt loñin im raut rej likūt ilowaan juon paak bulajtik. Jemlok in teej 
eo ekkā an rool tok ilowaan 2 ñan 7 raan. Renaj jilkinlok ñan taktō eo ear wotare teej eo im 
bar taktō eo enaj woñmaanlok an lale niñniñ ilo an rūttolok. Kwōnaj bar loe jemlok ko an 
teej eo.  

Ta eo enaj waḷọk elañe teej eo an ajri eo neju enaj kwaḷọk ewōr 
nañinmej eo ibben?  

Ñe teej eo an niñniñ eo nejum enaj kalikar ewōr 
CMV ibben, elab an aurok bwe kwon lale ibben taktō 
ro rej lale ilo ien eo emokajtata ñan bōk melele ko 
relablok kōn ta ko jet kwōj aikuj kōmmane. Niñniñ 
eo nejum emaron aikuj bar jet teej im ñan an etal 
ibben taktō ro jet ñan lale wāween an eddek im lale 
ñe ewōr an nañinmej. Jet niñniñ remaron aikuj 
wūno im jibañ jen rijerbal ro rej lelok jibañ ko 
relablok ñan niñniñ im ajri jidik. Elabtata aer jibañ 
ilo ien emokaj aer jinoe innem aurok bwe kwon lale 
ibben taktō ro an niñniñ nejum ilo ien eo 
emokajtata.  

Niñniñ ko ewōr aer congenital CMV aikuj jejjetin ien 
ko rej etal im taktō ñan lale ñe ewōr jabdewōt 
jorrāān ko rej walok ilo aer rūttolok. Ñe ewōr am 
inebata kōn wāween an rūttolok im eddek ajri eo nejum, lale ibben taktō ro rej lale.  

Ñan bōk melele ko relablok kōn teej, wāween bōbrae, im taktō ñan CMV ilo Oregon, lale 
Oregon.gov/CMV. 

 

 

 

 

https://oregon.gov/CMV

Kwōmaroñ bōk peba in ilo bar jet kajin, jeje reḷap, jeje ko an ri pilo ak ilo juon 
wāween eo kwōkōṇaan im ejjeḷọk wōnāān. Kepaak Jikin Ājmour eo an Baaṃle 
im Ajri ilo 971-673-0252 ak email fchsection.mailbox@odhsoha.oregon.gov. 
Kōm ej bōke kall ko rej itok jān kein jerbal ko rej jipañ armej ro rejaroñroñ ak 
pilo. 

